
IWE UKUCHITA CHIYANI KUNO?

 Zikomo inu, M’bale Neville. Monga ine ndinanenera,
mmawa uno, nthawizonse zimakhala zabwino kubwera ku

nyumba ya Ambuye.
2 Ndinali mmalingaliro oyitanitsa mtsikana wamng’ono pano,
usikuuno, kuti adzayimbe nyimbo yomwe ine ndinamumva iye
akuyimba mnyumba mwanga, tsiku lina. Ndikukhulupirira kuti
tiri nayobe nthawi ya iyo, ngati iye sali mmbuyo kwambiri.
Abiti Jefferies, kodi inu mukuganiza chiyani za izo, nyimbo
yaying’ono ija imene inu munayimba kumeneko? Ine ndimalowa
mkati ndipo ndinamva iyo ikuyimbidwa, ndipo ine ndinaikonda
iyo kwambiri kwenikweni. Ndipo ine ndikuyembekeza kuti
sindikukuchititsa iwe manyazi, kukufunsa iwe kuti uyimbenso
iyo kachiwiri. Ndiuzeni Ine Dzina Lake, kapena chinachake
monga choncho. Kodi ndi imeneyo? Ndikufuna kuti ndiyimvenso
iyo kachiwiri. Ine ndikudziwa kuti nonsemusangalala nayo iyo.
3 [Malo opanda kanthu pa tepi. Mlongo Jefferies akuyimba
Ndiuzeni Ine Dzina Lake Kenanso—Mkonzi].
4 Oh, ine ndimangoikonda iyo! Ine ndimakonda Dzina Lake.
Inu mukudziwa chimene chinandipangitsa ine kuti ndiganize
zimenezo, chimene chinapangitsa dona wamng’ono ameneyo
kuti ayimbe iyo? Iye ndi mzake wamng’ono wa ku sukulu
wa mtsikana wanga wamng’ono, Rebekah. Ndipo ine ndinali
nditabwerera, mmawa wina, ndikuchita chinachake mchipinda,
ndipo ine ndinamva kuyimba kumeneko. Ndipo ndinaganiza,
“Chabwino, ine ndidzangomupangitsa iye kuti adzayimbe iyo
mu tchalitchi nthawi ina.”
5 Ndikuyenda pa msewu, ndimawatengera ana ku sukulu,
ndipo ndinayankhula naye za kudzayimba. Ndipo iye anati,
“Ine ndinangoimirira…” Ine mwina ndikhoza kusazinena izo
mmawu omwewo. Koma iye anati, “Ine ndinadzuka usiku wina,
kapena, ndipo ndinali pa bedi, ndipo ndinali ndikuganiza za
nyimbo imeneyo, ndipo ine ndinapezamdalitsowoterowo!”
6 Chabwino, ine ndinaganiza, “Izo ndi zabwino, kwa
mtsikana wa zaka zammatini, kumayankhula za Mzimu Woyera
ukuwadalitsa iwo, makamakamu dera lino, mumzinda uno.” Ife
tikusowa atsikana a zaka zammatini ochuluka ngati amenewo.
Ife tikutero.
7 Mtsikana wina wamng’ono uyu amene wangoyimba kumene,
nayenso, apa, maminiti angapo apitawo. Ine sindikudziwa
dzina lake, koma ndikusangalala nawo ana aang’ono amenewo,
atsikana a zaka zammatini aang’ono, akuyimba. Kodi inu
mukudziwa, kuyenda kumene ife timapanga kumapereka
chitsanzo kwa ena? Kwenikweni kumatero.

8 Nkhani yakale ya zaka zingapo zapitazo,muEngland, kunali
mwamuna. Iye ankaganiza kuti akhoza kupita ndi kukamwa
chakumwa cha ubwenzi chaching’ono pa nthawi ya Khrisimasi,
basi kuyanjana chabe. Ndipo iye anapita kwa oyandikana
naye ndipo iye anali kusinthanitsana mphatso, ndipo aliyense
amanena kwa iye, “Tsopano, John, ingomwa izi.” Ndipo imwa
pang’ono apa ndipo imwa pang’ono apo, ndipo iye analedzera
kwenikweni.
9 Ndipo pa njira yake wa kwawo, apo panabwera chipale,
pafupifupi mainchesi sikisi. Ndipo—ndipo mnyamata wake
wamng’ono ankamutsatira iye. Iye samatha kumunyamula iye;
anali ataledzera kwambiri. Ndipo iye anali pa njira akupita
kwawo, ndipo iye anapotoloka ndipo anamzindikira mnyamata
wake wamng’ono ali pafupi kudzigudubuzira mchipale. Ndipo
iye anati, “Mwana, nchifukwa chiyani ukudzigudubuzira
mchipale?”
10 Iye anati, “Adadi, ine ndikuyesetsa kutsatira mapazi anu.”
Ndipo iye anamunyamula mnyamata wamng’onoyo mmanja
mwake, ndipo anati, “Mulungu, kuyambira tsiku lino mpakana,
ine sindidzamwanso chakumwa china.”
11 Winawake azitsatira mapazi anu. Tiyeni tiziyenda mzere
wowongoka umenewo, kuchokera ku ukanda mpaka ku
Kalvare. Zimenezo ndizo mphondero; tiyeni tiwapangitse iwo
aziyendamo.
12 Tsopano, ine ndikudziwa usikuuno ndi usiku wa mgonero.
Ndipo ine ndidzangokhala ndi nthawi yayifupi yoti ndiyankhule
kwa inu mu Mawu. Ndipo ine—ine ndimakonda kuyankhula za
Iye, chifukwa Iye ndi weniweni kwa ine.
13 Ine ndimawerenga nkhani yaing’ono nthawi ina yapitayo,
ndikuganizanso za atsikana aja. Izo zinachitika Kumadzulo.
Kunali usiku umodzi waphokoso, wamkuntho, ndi mphepo
yochuluka. Ndipo kunali anthu ena anali ndi msonkhano
wa pemphero. Ndipo yemwe ankatsogolera msonkhano wa
pemphero anali dona wokongola kwambiri. Osaganizira
za ngozi yomwe iye akanakhalamo, koma ankakhala ngati
moyang’anizana kudutsa mzindawo. Ndipo makamaka pa
misewu munali anthu ambiri pa nthawi ya usiku imeneyo.
Pamene msonkhano wa pemphero unatsekedwa, nyimbo zawo
zinali kwa Ambuye, ndipo mitima yawo inali yosangalala.
Ndipo ine ndikuganiza, pamodzi, iwo anamverera monga
momwe M’bale Beeler anachitira kanthawi kapitako pamene
iye amachitira umboni. Anali okondwa kwambiri, iwo sanathe
kuletsa chisangalalocho, ndipo anangoyenera kuchisiya icho
kuti chizipitirira mwanjira ina. “Ameni” womaliza atanenedwa,
onse anapita ku nyumba zawo.
14 Ndipo dona wamng’onoyo, wachichepere, ananyamula
chikhotho chake, ndipo anakokera kolala mmwamba,



IWE UKUCHITA CHIYANI KUNO? 3

ndipo anadzimangirira kutsogolo kwake, ndipo anayamba
kutsetsereka ndi msewu. Ndipo iye anazindikira kuti usiku
wozizirawo unali utathamangitsira aliyense ku malo awo a
moto. Ndipo anadzipeza iyemwini ali yekha mmisewu. Ndipo
zikuwoneka ngati ngozi inayamba kumusautsa.
15 Inu mukudziwa, ndine wokondwa kwambiri kuti Mzimu
Woyera ukhoza kutichenjeza ife za zinthu zomwe zikubwera;
kuthawa zowopsya zimenezo.
16 Ndipo iye anali asanaganizepo zochita mantha. Ndipo
iye anangoyamba kuyimba nyimbo yakale ija: Ayi, Sindirinso
Ndekha. Ndipo pamene iye ankapita kudutsa mzindawo,
zinkawoneka ngati sipakhala aliyense woti amuvutitse iye,
koma mwadzidzidzi panabukanso mantha aakulu amenewo.
Ndipo zinachitika kuti iye anayang’ana, atayima pafupi, ndipo
apo panayima mwamuna wooneka mowopsya kwenikweni,
akuyang’ana pa iye, atagwira mikono yake monga chonchi,
akubwera kwa iye.
17 Panalibe njira yothawirapo. Ndipo iyo ndi nkhani yoona.
Chotero iye sanathe kuthamanga; iye akanamugwira iye.
Panali chinthu chimodzi chokha choti achite. Iye sakanatha
kukuwa. Mphepo inali ikuwomba mwamphamvu kwambiri,
pafupifupi kunyamula thupi lake kulichotsa mu msewu.
Sanathe kupangitsa aliyense kuti amumve. Ndipo chipale
chikungopangitsa khungu.
18 Ndipo panali chinthu chimodzi chokha choti achite,
icho chinali kupemphera. Chotero iye anayamba, pansi pa
liwu lake, kunong’ona pemphero kwa Mulungu. Ndipo iye
anati, iye sankadziwa konse kumene iye anachokerako, koma,
mwadzidzidzi, pambali pa chitseko, panayima galu wamkulu
kwambiri. Ndipo iye anali atakweza ubweya wake mmwamba,
ndipo iye anapita ku mbali yake, ndipo anabwera ku mbali
imene mwamunayo anali, ndipo anayamba kulira mwaukali,
pamene ankamudutsa mwamunayo. Ndipo mwamsanga pamene
mwamunayo anapita pansi mu msewu, galuyo anatembenuka
ndipo anabwerera ndipo anakagona pansi pa chitseko.
19 Mulungu amasamalira AkeOmwe.Mulungu, nthawizina, Iye
amagwira ntchito kudzera mwa galu kapena nyama, kapena
njira ina, kuti akawonetsere ulemelero Wake ndi chitetezo
Chake. Ndine wokondwa kwambiri kuti ndikumudziwa Iye mu
kukhululukidwa kwa machimo anga, ndipo ndi chitsimikizo
chakuti machimo anga amakhala pansi pa Magazi, pamene
ndiwaulula iwo tsiku ndi tsiku kwa Iye.
20 Mmawa uno, mu Uthenga, ine mwina ndinawoneka
wankhanza pang’ono kapena wamwano pang’ono, koma osati
kwambiri phunziro la a—msonkhano wa machiritso. Koma
ine ndakhala moyo utali wokwanira mwakuti ndikudziwa izi,
M’bale Tony, ngati munthu angachite momwe iye akumverera

kutsogozedwa kuti achite, Mulungu anasamalira zina zonsezo,
mwanjira ya luso. Nthawi yoyamba yomwe izo zinachitikapo
monga chomwecho, kuno. Ife kawirikawiri timapereka makadi
apemphero, ndi kuwaimiritsa anthu. Koma Mzimu Woyera
unandipangitsa kuti ndifunse kuti ndi alendo angati omwe
anali mchipindamo, omwe akanaphimba izo kwathunthu.
Ndipo kenako Iye anawapangitsa iwo kudziwa zokhumba zawo.
Ndipo a…ndi kulengeza machiritso awo ndi zina zotero.
Zikungowonetsera, kuti, “Kumvera ndi kwabwino kuposa
nsembe, kumvera kwa…ndimafuta a nkhosa zamphongo.”
21 Chotero, usikuuno, ine ndasankha Lemba laling’ono pano
kwa mphindi zochepa chabe, kuti ndiyankhulepo. Ndipo ife
tisanachite zimenezo, tiyeni tiweramitse mitu yathu mphindi
yokha mu pemphero.
22 Ambuye, Inu ndi Mulungu, kwa nthawizonse. Ndipo ife
tikukuthokozani ndi kukulemekezani Inu chifukwa cha mwayi
umene ife tiri nawo, wa kubwera pamaso Panu, mwanjira ya
pemphero. Podziwa ichi, poyamba, kuti zinalonjezedwa kwa ife,
kuti, “Ngati inumudzapempha chirichonsemuDzina Langa, Ine
ndidzachichita icho.” Ndipo ife tiri nacho chitsimikizo kuti Inu
mupereka chopempha chathu.
23 Ndipo pakhala zambiri zachitika kale, usikuuno, zimene
ife tikumverera kuti ngati titangotseka msonkhano ndi kupita
kwathu, ife titha kunena, “Zinali zabwino kukhala pano.”
Kudzamva nyimbo izi za Ziyoni, zikuyimbidwa mwa omvetsera!
Kuwamva anthu pamene akupereka maliwu awo mu pemphero,
ndi mu kusinkhasinkha, ndi mu nyimbo! Monga Lemba
limanenera, “Kukondwera mu mtima mwanu, kuyimba nyimbo
zauzimu.” Kuwamva atsikana achichepere a mmatini awa! Mu
ora lamdima lino, monga izo zafotokozedwa usikuuno kupyolera
mwaM’bale wathu Beeler, limene ife tikukhalamo, ndi kuwamva
iwo akuyimba nyimbo za Ziyoni! Kumva kuyankhula kwa
M’bale Beeler kwa Inu, momwe iye anakuyamikirani Inu, ndi
zomwe Inu munachita, ndi momwe Inu munamupuwalitsira
iye, kuti iye azindikire chimene iye angachite wopanda nkono
umenewo tsopano. Izo zikungosonyeza kuti ife timatetezedwa
ndi chisomo Chanu ndi mphamvu.
24 Tiloleni ife tonse tisamale, usikuuno, Ambuye. Pakuti, ine
ndikukhulupirira kuti ndi nthawi yoti ife tidzifufuze, nthawi
yofufuza, pakuti ife sitikudziwa nthawi yomwe iti idzakhale
nthawi yotulukira. Zikhoza kukhala mochedwa kuposa momwe
tikuganizira. Chotero tiyeni ife tilingalire njira zathu, usikuuno,
ndi maganizo athu.
25 Ndipo ife tipemphera kuti Inu muyankhule ndi ife kwa
mphindi zochepa mu Mawu, kenako mudzatidalitse ife mu
msonkhano wa mgonero pambuyo pake. Pamene tidzatenge
zidutswa zonyemedwa za mkate wopatulika uwu, ndi vinyo,

zimene zimaimira thupi Lanu losweka ndi Magazi okhetsedwa,
ku chikhululukiro cha machimo athu.
26 Abusa athu okondedwa kwambiri, usikuuno, samamverera
bwino kwambiri. Koma, mukuyankhula kwathu kwa patelefoni,
iye wayika izo pa guwa. Ine ndikutsimikiza Inu mulandira izo,
Ambuye. Ndipo ine ndikuperekanso pemphero mopitirira kwa
iye, pakuti ife timamukonda iye ndipo ife tikumusowa iye. Ife
tikumupempherera iye ndi banja lake, ndi banja lirilonse limene
liri pano, ndi zopempha zonse zoyankhulidwa usikuuno, ndi
zachete, nazonso.
27 Tidalitseni ife mopitirira mmisonkhano. Pakuti ife
tikupempha izi muDzina la Yesu,MwanaWanu. Ameni.
28 Ine ndikufuna kuti ndiwerenge gawo laling’ono chabe
la Malemba apa, opezeka mu Mafumu Woyamba 19, ndipo
kuyambira pa ndime ya 9.

Ndipo iye anafika kumphanga, ndipo anagona
kumeneko; ndipo, taonani, mawu a AMBUYE anadza
kwa iye, ndipo…anati kwa iye, iwe Ukuchita chiyani
kuno, Eliya?
Ndipo iye anati, ine ndamuchitira changu, kapena

nsanje AMBUYE, Mulungu wa makamu: ndipo pakuti
ana ake a Israeli asiya pangano lanu, agwetsera pansi
maguwa anu, ndipo apha aneneri anu ndi lupanga;
ndipo ine, ngakhale ine ndekha, ndatsalira; ndipo iwo
akufuna moyo wanga, kuti awutenge iwo…
Ndipo iye anati, Pita, ndipo ukayime paphiri pamaso

pa AMBUYE. Ndipo, taonani, AMBUYE anadutsa, ndipo
mphepo yamkuntho yayikulu inapita ndipo inang’amba
phirilo, ndi kuswa mzidutswa miyala pamaso pa
AMBUYE; koma AMBUYE sanali mu mphepoyo: ndipo
itapita mphepoyo panali chivomezi; koma AMBUYE
sanali mu chivomezicho:
Ndipo chivomezi chitatha…moto; koma AMBUYE

sanali mu motowo: ndipo moto utatha liwu laling’ono
lakachetechete;
Ndipo zinali chomwecho, pamene Eliya anamva izo,

anakulunga nkhope yake mu chofunda chake, ndipo
anaturuka, ndipo anakayima polowera pa phangalo.
Ndipo, taonani, panabwera liwu kwa iye, ndipo linati,
iwe Ukuchita chiyani kuno, Eliya?

29 Ine ndikufuna kutenga ngati mutu, kwa mphindi pang’ono:
Iwe Ukuchita Chiyani Kuno?
30 Eliya anali ali ndi tsiku lovuta. Iye anali atakhala pa Phiri la
Karimeli, ndipo anali atawona ulemelero wa Ambuye ukutsika
pansi. Iye anali atapempha moto kuchokera mmiyamba, ndipo—
ndipo kenako anapempha mvula ivumbire pa dziko lapansi.

Ndipo pansi pa zovuta zonsezi, mitsempha yake inali pafupi
kusweka. Oh, momwe ine ndikumumvererera iye!
31 Ndipo apa ife tikumupeza iye, choyamba, akulalikira kwa
fuko lobwerera mmbuyo la anthu. Ndi kwa Yezebeli amene
ankafuna njira yake. Ndipo anthu anali atafika pa malo amene
iwo anali atamusiya Mulungu, anasiya malonjezano Ake onse
ndi malamulo Ake onse, ndipo sankasunganso malamulo Ake,
ndipo samasamala kanthu ka Iye. Ndipo Eliya, mkati mwa izo
zonse, iye sakananyengerera. Iye ankayenera kuyima moona
ku kukhudzika kwake. Oh, momwe izo zikuwonetsera mu
tsiku lino!
32 Ndipo iwo anali ndi mfumukazi kumeneko, dzina lake
Yezebeli. Ndipo iye anali atawasocheretsa ana onse a Israeli,
ndi moyo wake wopambana wamakono. Iye anawapangitsa
iwo kuchita zigololo ndi kupanga zinthu zoyipa. Ngati izo
sizikufanana bwino ndi lero!
33 Koma, Eliya, mkati mwa izo zonse…Komabe, ambiri a
ana a Israeli, masauzande a iwo, analekerera, ndipo ankafuna
kuti azikhala moyo wakachitidwe kamakono. Komabe, Eliya
sanalekerere. Iye anamuuza Yezebeli malo ake ndi mmene
akuyenera kuchitira. Oh, iye ankamuda mneneri ameneyo.
Koma, chimodzimodzi basi, iye samamuvomereza iye, koma iye
anali m’busa wake.
34 Oh, pali nthawi zambiri iwo samafuna kuvomereza izo,
koma munthu wotumidwa ndi mulungu ku dera ndi m’busa
wa dera lonselo, kaya iye ndi wa Baptisti, Presbateria, kapena
chimene chiri. Mulungu amamudzoza munthu Wake, ndipo
iye samanyengerera. Ndipo anthu nthawizina amamuda iye,
chifukwa chakuti iye amayima ndi Choonadi, komabe iye ndi
m’busa wa Mulungu wa oralo.
35 Oh, iye ankamunyoza iye. Iye ankachita chirichonse chimene
akanatha kuti amuphe iye, komabe iye anali wokhulupirika ku
mfundo za Mulungu ndi miyezo ya Mulungu. Maphwando ake
amakono ndi zikondwerero, ndi zopenta zake pa nkhope yake,
ndi kuvala kwa zovala zake, zinali zitayipitsa fuko limenero.
Ndipo Eliya wokalamba sanali wophweka. Iye anamuuza iye
pamene anali atayima.
36 Mulungu titumizireni ife a Eliya enansomu tsiku lino, amene
sadzanyengerera ndi tchimo; winawake yemwe ati adzalalikire
Choonadi, ziribe kanthu kuyipa kwa momwe zingapwetekere.
Mulungu akadali nawobe atumiki mu dera lirilonse, amene
sanganyengerere ndi zinthu za mdziko.
37 Eliya sanakonde kachitidwe ka zinthu kamakono, chotero
iye anayima moona kwa Mulungu. Ndipo chiwonetsero
chinadzabwera. Ndipo chiwonetsero chabweranso.
38 Ndipo Eliya, pa Phiri la Karimeli, pamene iwo ankaganiza
kuti masiku onse a zozizwitsa anali atapita, ndipo sipangakhale

chinthu china chonga zozizwitsa, apo panali mwamuna
mmodzi amene ankakhulupirira zimenezo. Ndipo iye anati,
“Abweretseni aneneri anu onse. Abweretseni iwo pamwamba
pa phiri apa, ndipo tiyeni titsimikizire ndi kuwona yemwe ali
Mulungu.” Ine ndimalikonda Lemba limenero.
39 Oh, ngati inayamba yakhalapo nthawi, pa malo ake, imene
Mphamvu yoona ya Mulungu ikuyenera kuti iziwonetseredwa,
ndi lero. Tiyeni titsimikizire amene ali Mulungu.
40 Ngati maphunziro ndi njira yopitira ku ufulu, bwanji iyo
siyikuchita izo? Ngati kayimidwe ka anthu, ndi zina zotero,
ndiyo njira yotulukira, bwanji iyo siyikuchita? Ngati kulipira
mafuko ena kuti akhale abwenzi athu…Ndipo ife timapeza kuti
iwo amatitembenukira ife, mwamsanga momwe iwo angathere.
Ndipo inu simungakhoze kugula ubwenzi ndi ndalama. Ubwenzi
ndi mphatso yochokera kwa Mulungu. Ngati mipingo yayikulu
ndi aphunzitsi aakulu ndi njira yotulukira, nchifukwa chiyani
tiribeMulunguwochulukirapommadera athu ndiye? Nchifukwa
chiyani ife timakhala tikubwerera m’mbuyo mowirikiza? Ngati
purogalamu ya maphunziro, ndi guwa lophunzitsidwa bwino,
ndi kwayara yophunzitsidwa bwino, ndipo mowirikiza ife
tikumatalikira kwa Mulungu, nthawi zonse, ndiye izo sizigwira
ntchito.
41 Kodi sayansi yachita chiyani? Sayansi, inu mumati, “Nthawi
idzafika pamene sayansi idzachite ichi ndi kudzachita icho.”
Kodi iwo achita chiyani? Iwo atibweretsa ife pamalo mpaka
iwo akuwononga dziko lonse. Kodi iwo akuchita chiyani? Iwo
akuliwononga dzikom’malomolipanga ilo kukhala labwinoko.
42 Osati kale kwambiri, pamene Captain Al Farrar wa FBI,
ku madera a ana a United States, anali nane mu ofesi
yake; nditamutsogolera iye kwa Khristu, kumusi mu chipinda
chojambulira. Anati, “M’bale Branham, ndine wa Baptisti. Ine
ndamva kuti inu munali wa Baptisti.”

Ine ndinati, “Inde, bwana.”
43 Iye anati, “Koma ine ndiribeMzimuWoyera umenewo umene
inu mukuwukamba.” Iye anati, “Inu mukuganiza Iwo ukhoza
kukhala wa ine?”

Ine ndinati, “Inde, bwana.”
44 Iye anati, “Chabwino, ndisungitsa chipinda chabwino
kwinakwake mu chipinda china chabwino cha hotelo. Ndipo
tiyeni inu ndi ine tipite kumeneko, ndipo mwinamwake Iye
adzabwera ku chipinda cha hotelo ndi kudzandidzaza ine ndi
Mzimu Wake.”

Ine ndinati, “Inu simukusowa ho-…kuchita kukhala ndi
chipinda cha hotelo.”

Anati, “Chabwino, Iye angakakomane nane kuti?”
Ine ndinati, “Pomwe pano.”

45 Iye anati, “Iye sangabweremchipinda chino cha zithunzi, Iye
angatero, mchipinda chojambulira chinomuno?”
46 Ine ndinati, “Iye anapita mmimba ya chinsomba kwa
mmodzi; mu ng’anjo yamoto kwa wina. Iye adzakomana nanu
inu pamaziko aliwonse amene inu mudzakomane naye Iye.”
Ndithudi. Mulungu akufuna kuti akumane ndi inu. Iye akufuna
akambirane izo ndi inu. Iye adzabwera kumene inumuli.
47 Tsopano, Yezebeli anali ataliyipitsa dzikolo. Ndipo
mitsempha ya Eliya inali itakokeka, ndipo iye anali atachita
zozizwitsa zazikulu ndi kuchita zizindikiro pa phiri, kuti
atsimikizire kuti Mulungu akadali Mulungu, ndipo akhoza
kuyankhamnjirayo mwa chozizwitsa. Ndipo icho chinabweretsa
chiyani, zotsatira? Chiwopsyezo ku moyo wake womwe. Kodi
icho chinabweretsa chiyani mmalo mwa chitsitsimutso cha
konsekonse? Chinabweretsa chiwopsyezo kumoyowake.
48 Yezebeli, pamene Ahabu anamuuza iye zinthu izi, iye anati,
“Mulole milungu ichite kwa ine, ndi zina zambiri, aponso, ngati
ine sindidulamutuwake pofika nthawi inomawa usiku.”
49 Ndipo Eliya yemwe ankayesera, ndi mtima mwa iye,
wa Mulungu, kuyesera kuwawonetsera anthu kuti Mulungu
anali akadali Mulungu. Ndipo izo zinabwerera pa iye. Ndipo
iye anathamangira ku chipululu pamene iye anamva izo.
Ndipo kumeneko iye anakagona pansi pa mtengo wamthundu,
akuyesetsa kuti apeze chitonthozo. Iye anali—iye anali
atamutumizawantchito wake, ndipo anamusiya iye.
50 Tsopano, nkhani yathu ikupita mmalo atatu osiyanasiyana.
Woyamba, Phiri la Karimeli; wotsatira, pansi pa mtengo
wamthundu; ndipomalo achitatuMulungu akukumana naye iye,
iye ali mphanga.
51 Ndipo ndi zachirendo kwambiri. Abusa apa akudziwa,
ndi atumiki ena. Penyani, likatha Phiri lanu la Karimeli,
inu mudzakhala ndi mtengo wamthundu. Nthawizonse
pamene munthu akhala ndi mdalitso, ndipo Mphamvu ya
Mulungu nkumatsanulira pansi ndi kumakuchitirani inu
chinachake, musamale, Satana amakhala kuti ali panjira.
Mungokumbukira, tsiku lotsatiralo, Lolemba limenelo likadutsa
tsiku labwino Lamlungu, chidzakhala chinthu chovuta,
chifukwa iye adzachita chirichonse chimene iye angathe kuti
achotse chidaliro chimenecho mwa inu, chimene Mzimu Woyera
unayikamo mwa inu dzulo.

Chotero, Eliya anali atakhala ndi tsiku lalikulu. Ndipo iye
ndi wamanjenje, mulimonse.
52 Aneneri onse ali…ankanenedwa kuti ndi amisala. Yesu
Khristu ankanenedwa kuti ndi wamisala. Aliyense wa atumwi
ankayesedwa kuti ndi amisala, ndi anthu, chifukwa utumiki
wawo unali wauzimu kwambiri mpaka anthu ankaganiza kuti
iwo anali osokonezeka ubongo. Aliyense amene amakhala moyo

waumulungu mwa Khristu Yesu adzavutika mazunzo. Iwe
umasanduka munthu wosiyana.
53 Monga M’bale Beeler ananena za chizindikiro chake
mmbuyo, iwe umadzakhala wobadwa mwatsopano. Iwe
umadzakhala cholengedwa chatsopano mwa Khristu. Zinthu
zakale zapita. Zinthu zachithupi za mdziko sizimakhalanso ndi
chochita pa iwe, ndipo iwe sumakhalanso ndi chochita pa izo,
pamene iwewadutsa kuchokera ku imfa kupita kuMoyo.
54 Pamene Mulungu akamugwira munthu, chinthu choyamba
chimene Iye amachita mu mpingo ndi kuwuchotsa iwo ku
chidziko kupita ku chiyero, ndipo Iye amawuchotsa iwo ku
imfa kupita ku Moyo. Iwo umabadwanso mwatsopano. Iwo
ndi watsopano. Malingaliro ake amakhala atsopano. Chimene
ife tikusowa ndi chitsitsimutso chonga chimenecho, lero.
Kwenikweni ndi zoonadi. Oh, ife takhalapo nako kuya kwa
Mzimu. Tinali ndi madalitso auzimu ndi kuwuka kwauzimu,
koma ife sitikufunanso zimenezo. Ife tikusowa chitsitsimutso
cha Mzimu wa Mulungu wamoyo, mmitima ya anthu. Ife
sitimasowa zochuluka kwambiri za zimphamvu za Mzimu,
kapena kudzutsidwa kwauzimu. Ife tikusowa chitsitsimutso,
ndiko, kutsitsimutsa zomwe tiri nazo. Osati kudzutsidwa
kwauzimu; nthawizina zimenezo zimayambitsa unyinji
wosakanizika. Koma ife tikusowa chitsitsimutso chomwe
chidzasefere pansi, kugwedezera pansi, ndi kuzidula zinthu
zonsezo.
55 Monga kuyimam’mphepetemwanyanja. Ine ndimayankhula
ndi abale ena uko ku Puerto Rico masabata angapo apitawo.
Kuti, pamene ine ndinawona nyanja yayikulu, ndi mkuntho
waukulu, mafunde anali aatali kuposa kachisi uyu. Ndipo ine
ndinati, “Inu mukudziwa chiyani? Iyo siinawonjezereke dontho
limodzi la madzi mkati mwake kuposa pamene ikhala ya bata
mwangwiro. Koma, kodi nchiyani chimachita kugwedezeka
ndi kudumpha kumeneko, ndipo zimatanthauza chiyani? Iko
kumataya zinyalala zonse kuzichotsa pa iyo, kukazisiya pa
gombe.”
56 Icho ndi chimene Mpingo ukuchisowa, ndi chitsitsimutso,
kuti chigwedeze kwa Iwo chidziko chonse ndi zinthu za mdziko,
ndi kubweretsanso ungwiro ndi chiyero cha Mulungu, m’mitima
ya okhulupirira Ake, kudzichepetsa.
57 Bwanji, amuna, kuti akamadziyenereza okha, iwo
samakhala ndi chitsitsimutso kamodzi mu kanthawi, pa
mzimu wawo, iwo amakhala achithupi kwambiri ndi
osayanjanitsika, mpaka iwo amakhala odzikweza okha,
okhuthara, odzilungamitsa okha. Iwo amawerenga ndi
kuphunzira, ndipo izo ndi zabwino, koma izo sizinthu
zomwe tikuzikamba. Inu mukudziwa zambiri za Mawu. Ndi
zabwino kuwadziwa Mawu, koma ndi bwino kumudziwa

Mlembi wa Mawuwo. Mukuona? Chinachake chaching’ono
icho chimene mumachisiyacho, Chinachake mu mtima chimene
chimakupangani inu chimene inumuli, ndicho chinthucho.

58 Ndipo ine ndikukuuzani inu, Eliya, ndi mitsempha yake ili
pachiwopsyezo, mulimonse, ine nthawizonse ndimamumvera iye
chisoni, mitsempha yake inali pafupi kuti isweke, mulimonse,
ndipo kumenya kwakukulu kuja kochokera kwa Yezebeli
kunatsirizitsa kufa ziwaloko. Kenako iye anathamanga, ndipo
anapita mchipululu ndipo anakagona pansi pa mtengo wa
mthundu.

59 Oh, chochitika chija cha mtengo wa mthundu! Tilipo
ochuluka a ife timadzipeza tokha tiri pansi pa mtengo wa
mthundu. Ine ndimadzipeza ndekha ndiri pansi pamenepo,
nthawi zambiri, pamalo omwe sumadziwa choti uchite. Iwe
umakhumudwitsidwa. Kunena moona, ine ndiri pansi pa iwo
tsopano, ndipo ndikudabwa, “O Mulungu, kodi Inu mukufuna
kuti ine ndichite chiyani?”

60 Inu mukudziwa, anthu amene amakhala pansi pa mtengo wa
mthundu amakhala ngati Eliya, iwo amakonda kugona. Ine—ine
ndimalalikira kwa anthu ambiri otopa kuposa aliyense padziko
lapansi. Anthu atopa kwambiri. Iwo—iwo—iwo—iwo amakhala
osokonezeka kwambiri mmaganizo mpaka iwo akudzazitsa
malo amisala ndi zipatala, konsekonse. Iwo amakalowa mu
chikhalidwe cha manjenje choterocho mpaka iwo samadziwa
chimene iwo akukhulupirira, ndi chimene iwo akufuna. Iwo
amangogona pamenepo. Iwo sadziwa choti achite. Oh, ndi
mawonekedwe omvetsa chisoni chotero.

61 Mvetserani apa, m’bale wanga. Inu simungathe kuzimwa izo
kuti ziiwalike. Inu simungathe kuzifuula izo. Simungathenso
kusewera makadi kuti zizilale. Ndipo inu mukhoza kugona
masana ka sauzande ndi kuyesetsa kuti muzigonetse izo, ndipo
inu simungathe kuchita zimenezo. Njira zathu zonse zazing’ono,
chinthu chokha chimene chimachita ndi kuthandizira
zizindikiro. Ife tiyenera kukhala ndi machiritso a matendawa.
Ife tiyenera kukhala ndi a…Madokotala onse azamisalamdziko
sangakhoze kuchiza izo. Amangothandizira zizindikiro zake.
Machiritso ali mu Magazi a Yesu Khristu. Osati kupumula
m’mphepete mwa nyanja. Osati kupita kukatenga nyimbo,
kwaya kuti iyimbe nyimbo za fuko. Icho ndi chimene ife
tikuyesetsa kuchita, lero, kuyimba kuti ziiwalike.

62 “Oh, ife tidzipanga tokha kuti tizifanana ndi a Joneses.”
Ndipo ife—ife tikuyesetsa kuti tichite chinachake chosiyana,
kuyesetsa kuchiphunzitsira icho kunja. Pali njira imodzi
yokha yochitira izo, ndiyo, kuyang’anizana ndi mfundo. Uko
nkulondola. Oh, ngati inu mwakhumudwa ndi kusokonezeka,
musajowine mpingo. Bwerani kwa Khristu. Ndiyo njira

yokhayo. Musachite kufunsira ndi kutembenuza tsamba
latsopano.MungotengaMoyowatsopano.Khristu ndiye yankho.
63 Apo iye anagona, pansi pa mtengo wamthundu. Iye
sanadziwe kuti achite chiyani. Mitsempha yake inasweka. Iye
anali akunjenjemera. Iye anali akulira, sindikukayikira. Ndipo
iye anali mu chikhalidwe choipa.
64 Ambiri a ife timafika kumalo amenewo, makamaka
titakumana ndi Phiri la Karimeli. Izo zinafunsidwapo kwa
ine, tsiku lina, ndi winawake, za izo. Ndi momwe izo…Kodi ife
tidzatani…Nchiyani chinga, ife tingachite? Kodi chingachitike
ndi chiyani kwa ife panthawiyo? Pali chinthu chimodzi chokha
choti muchite: kudzipereka nokha kwa Mulungu. Tsopano, ine
ndikudziwa kuti munthu akhoza kugwira ntchito mopitirira,
ndiponso munthu akhoza kugwira ntchito mocheperapo,
munthu.
65 Mulungu ankadziwa kuti munthu uyu akusowa
kudyetsedwa. Iye ankasowa chinachake choti adye. Ndipo
pansi pa malo awa apa, pamene iye anali atagonapo, Mulungu
ankayenera kuti amuchitire chinachake iyeyo.
66 Mulungu ayenera kumuchitira chinachake munthu aliyense
amene amabwera pansi pa mtengo wa mthundu, kapena iye
adzasweka mzidutswa. Iye akuyenera kuchita zimenezo, ngati
wantchito Wake wagona pansi pa mtengo, uko, sakudziwa choti
achite. Iye wagwira ntchito yake.

Eliya anati, “O Ambuye, ndiloleni ine ndife.”
67 Ine ndakhalapo nako kumverera kumeneko ine nditatuluka
mu msonkhano, ndipo nkumawoneka ngati ine ndinayesetsa,
ndipo ndalalikira, ndi kupempha, ndipo ndachonderera,
ndipo ndamuwona Mngelo wa Mulungu akusesa kudutsa mu
msonkhano ndi kuchita zizindikiro ndi zodabwitsa. Ndi kukhala
mgalimoto panja, ndikuwamva iwo akulira, akuti, “Izo sizinali
kanthu koma kuwerenga maganizo. Palibe kanthu kwa Izo.
Palibe kanthu kwa Izo. Zonsezo ndi zamkutu.”
68 Oh, ndiye ndimakwawira pansi pa mtengo wa mthundu.
Ine ndimaganiza, “Ambuye, nchifukwa chiyani Inu—
nchifukwa chiyani Inu mwandilora ine kuti ndichite izo? Kodi
chingachitidwe ndi chiyani?” Koma ife tonse timakumana
ndi zotichitikira zimenezo. Koma, chifundo cha Yehova,
kwa wantchito Wake! Mulungu amadziwa mayesero anu.
Mungodziwa izi, Iye amadziwa zonse za izo, chotero Iye
amabwera pansi.
69 Ndipo Iye amadziwa kuti wantchito Wake akufuna
kupumula, chotero Iye amangomugoneka iye kwa kanthawi;
pamene iye akugona pamenepo, akuyembekezera kuti achire,
kapena akupemphera kuti afe. “Ambuye, makolo anga anafa,
pambuyo pa ine, ndipo tsopano tengani moyo wanga. Ine
ndachita zokwanira. Ine ndamenya nkhondo yabwino, ine

ndamalizitsa ntchitoyo.” Koma ntchito inali ilipobe yoti
ichitidwe. Mulungu anali asanathane ndi mneneri Wake. Iye
anali akadali nayobe ntchito.
70 Ziribe kanthu momwe ife tingalirire, ndi kuganiza ichi,
icho, kapena chinacho, palibe chimene chingatitenge ife mpaka
Mulungu atathana nafe. Ndinewokondwa kudziwa zimenezo.
71 Nthawizina iwe umamverera ngati, monga momwe ine
ndinachitira nthawi ina, kuyika mfuti pamutu panga, kuti
ndidziphe, koma sindinathe kuchita zimenezo. Ine ndinavula
magolovesi anga, kuti ndiwayike pa chingwe cha magetsi
ochuluka mphamvu kumene ndinkagwira ntchito, koma
ine sindinathe kuchita zimenezo. Chinachake chinagwirabe.
Mulungu yemweyo amene anali ndi Eliya, Mulungu yemweyo,
lero! Iye anandiwona ine pansi pa mtengo wa mthundu.
Mkazi wanga ndi mwana atagona kutali mmanda; ndi adadi
anga, mchimwene wanga, ndi onse. Ine ndinali pafupi kupita,
inemwini. Ndinakhala pansi pa mtengo wa mthundu. Izo ndi
zovuta. Ndipo ine ndinafika pa malo, ine ndinali nditabalalika,
ine ndinayesetsa kuti mfuti iphulitsire ubongo panja; iyo
siyinachite zimenezo. Mukuona? Pali ntchito yoti ichitidwe.
Chinachake chiyenera kuchitidwa. Mulungu anali asanamalize.
Iye nthawizonse adzakusamalirani inu.
72 Wantchito wosauka, wotopa, wofooka! Iye anamuwona iye.
Iye ankadziwa kumene iye anali.
73 Iye amadziwa kumene inu muli, usikuuno. Inu mukhoza
kukhala pansi pa mtengo wa mthundu, chirichonse chapita,
koma, kumbukirani, Iye amadziwa kumene inumuli. Ife sitisowa
kukonzanso kwa chinthu chonsecho.
74 Monga mkazi wachikulire wachikuda ananena, uko
Kummwera. Iye anali atachita ngozi; galimoto inali itamugunda
iye. Ndipo izo zinali…Zinamupweteka iye kwambiri, ndipo—
ndipo woimira mlandu anati, “Kodi mukufuna kusuma mlandu
chifukwa cha zowonongeka?”
75 Iye anati, “Malamulo, chifundo! Ayi, wokondedwa.” Anati,
“Ndiri ndi zowonongeka zokwanira. Ndikufuna kukonza.”
76 Ndipo ine ndikuganiza iye anayankhula bwino za dera lino,
ndi mpingo uno, usikuuno, ndi Amerika waku gehena uyu.
Iye siwobwerera mmbuyo; iye wapita kale. Iye sali—iye sali pa
njira yake kupita ku gehena; iye wakumana kale ndi gehena.
Iye sanatayike, akupita kukatayika; iye anatayika kale. Iye
sakusowa kusuma chifukwa cha zowonongeka; iye akufunika
kukonzedwa. Ndi choonadi. Iye amadziwa kumene inu muli. Iye
amadziwa kumene inu mwagona.
77 Ndipo Iye anatumiza Mngelo. Ndipo Mngeloyo
anamukhudza iye, ndipo iye anapita kukagona. Ndipo pamene
iye anadzuka, apo panali mikate ina ya chimanga, kapena
mtundu wina wa mikate, yophikidwa, ili pambali pa iye. Ndipo

Iye anati, “Eliya, dzuka ndipo idya.” Chimenecho ndi chisomo
chaMulungu, kwawantchitoWake. Mwaona, Iye akumupumitsa
iye.
78 Inu mukudziwa, Yesu anati, “Bwera pambali, mu chipululu,
ndipo tiye tipume kanthawi pang’ono.” Ena a anthu awa
omwe amaganiza kuti iwe sumasowa kupuma, ife timapeza kuti
iwo samachedwa kuperepeseka mwamsanga, nawonso. Ngati
iwo sapuma, amadzipeza okha atakaswekera kwinakwake.
Ine ndikuganiza ndi pamene M’bale wathu Billy Graham ali,
usikuuno, akuyesetsa kuti adutse malirewo. Matupi a anthu awa
ndi amphamvu, koma iwo amasowa kupuma.
79 Ndiye iwe ukapuma pang’ono, ndi kupita kwinakwake,
ndipo iwo amakutsutsa iwe, amati, “Ine ndimaganiza kuti iye
ndi mlaliki. Tamuwonani iye, kunja uko pa gombe, akuwedza,”
kapena chinachake chonga icho. Koma zimenezo ziribe ntchito.
Yehova adzasamalira Ake Omwe.
80 Ndipo pamene iye anali atagona pamenepo, pansi pamtengo,
atatopa ndi wokhumudwa, Mulungu anatontholetsa mitsempha
yake. Iye anamudyetsa iye. Iye anamudzutsanso iye, ndipo
anamudyetsanso iye, ndi kumugonetsanso iye.
81 Inu mukudziwa, ine nthawi zambiri ndakhala ndikudabwa
zomwe zinali mmakeke amenewo. Ndi vitamini yamtunduwanji
imene iye amaipeza mu makeke amenewo? Komabe, chirichonse
chimene chinali mmenemo, icho chimamutengera iye masiku
forte ndi usiku forte. Iye ankapita ndi mphamvu ya makeke
amenewo.
82 Mulungu akudziwa, usikuuno, ine ndikusowa ena a iwo.
Ndipo ine ndikutsimikiza kuti mpingo uno ukusowa ena a iwo.
Bwera kumbali, kutali ndi dziko, ndipo tiye dzapume kwa
kanthawi. Tiye tikambirane kwa kanthawi.
83 Iwe sumakhala ndi nthawi yopuma, inu mukuti. JohnWesley
ananena zimenezo, nthawi ina. Iye anati, “Ndikuwopa kupuma.
Ine ndiribe nthawi yopuma.” Ndipo iwe umadzipeza wekha
utasweka, ngati sutenga kupuma uku.
84 Ndipo ife tikupeza, ndiye, kuti iye anapita masiku forte ndi
mausiku forte, ndipo Mulungu anamupeza iye, atayima, kapena
atadzikokera mmphanga. Ndipo Mulungu ankafuna kukopa
tcheru chake. Chotero apo panadutsa mkuntho wawukulu,
ndipo iwo unang’amba mapiriwo. Iwo unali wamphamvu
kwambiri mpaka unagwedeza miyala, koma Mulungu sanali
mu nkunthowo. Iwo unapita Mulungu asanatero. Ndipo kenako
panadzabwera, kachiwiri, chivomezi chachikulu chimene
chinadzagwedeza dziko lapansi, koma, apobe, Mulungu sanali
mu chivomezicho. Ndipo apo panadzabwera moto, koma
Mulungu sanali mu motowo. Ndipo kenako panadzabwera Liwu
laling’ono lakachetechete, ndipoMulungu anali muLiwulo.



14 MAWU OLANKHULIDWA

85 Ndipo, m’bale, mlongo, ine ndakhalapo mu mphanga
nthawi yaitali, ndipo inu mwatero, nanunso, kudziwa kuti
pakhala pali zivomezi zambiri zikugwedeza pozungulira,
phokoso lambiri ndi mikangano, ndi kudyana, ndi zinthu
monga choncho, ndi misonkhano yayikulu. Koma kodi Mulungu
wakhala ali kuti, kuchokera mzimenezo? Ndi chifukwa chake
ine ndinanena zimene ine ndinachita mmawa uno. Pakuyenera
kubwera chinachake chakuya kuposa msonkhano wamachiritso.
Pakuyenera kubwera chinachake chakuya kuposa mphatso
yoyankhula ndi malirime. Payenera kukhala chinachake
chakuya kuposa mphepo yamkuntho yamphamvu. Mphepo
inapita, koma Mulungu munalibe mmenemo. Ife takhalapo nayo
mphepo yamkuntho yamphamvu, mdziko lonse, ndi zogirigisha,
ndi magazi pankhope, ndi m’manja, zizindikiro za mitundu
yonse. Koma kodi Mulungu ali kuti?
86 Eliya anadikirira. Komabe, iye anali mneneri, koma iye
anamvetsera kwa Ilo. Iye sanapite konse kuti akafanizitse
zitsitsimutso ndi iwo. Iye sanapite konse kukatenga chihema
chachikulu kwambiri m’dziko. Iye sanapite kunja kuti akakhale
pa televizioni, kapena zina zotero,monga ife tingazitchulire izo.
87 Mkangano wonse waukulu, ndipo Amerika ndi wolakwa
pa kumvetsera ku maphokoso amenewo. Oh, ife timakonda
phokoso, koma Mulungu samakhala mu phokoso. Ngakhale,
zitakhala zolemekezeka ndi zinthu, monga izo ziriri,
komabe, Mulungu samakhala mu phokosolo. Ngati izo
zikanakhala chomwecho, pamene achi Afrika anamenya ng’oma,
simunamvepo phokoso loterolo ndi nthetemya. Mulungu sanali
mmenemo. Ndipo ife takhalapo nazo mphepo zamkuntho
zamphamvu. Ife takhalapo nayo mitundu yonse ya moto,
ndi zivomezi, ndi kugwedezeka, ndi zitsitsimutso zazikulu,
ndi zinthu monga izo. Mulungu sanali mmenemo. Ngati izo
zikanatero, izo zikanadziwonetsera zokha.
88 Koma, zitatha izo, kunadzabwera Liwu laling’ono
lakachetechete, ndiyeMulungu anali mu Liwulo.
89 Ndi zimene ndikuganiza lero, abwenzi. Anthu ife tiri
chomwecho—timatengeka kwambiri ndi phokoso lonse. Chotero,
America amakonda phokoso. Taonani zimene iwo akuchita. Iwo
amayatsa mawailesi akale awa, mwamphamvu basi momwe iwo
angathere, ndi gwedemula, ndi kwasa-kwasa, mtundu wonsewo
wa zinthu. Iwo amayenera kukhala nazo izo mophokosera
kwambiri, izo zingaphulitse makutu anu, pafupifupi, phokoso
lonse, nthawi yonse ya tsiku.
90 Ndipo mu mpingo, ife timamenya nkhotcho, ife
tathamangapo chokwera-ndi-chotsika, ndi kukuwa ndi kufuula,
ndi kuphokosera, ndipo tinali ndi nthawi yopambana monga
choncho. Palibe chotsutsa izo, koma kodi Mulungu anali
kuti mu zimenezo? Kodi izo zinachita chiyani? Zinatiswa ife

mzidutswa zazing’ono, zotchedwa Assemblies of God, mpingo
wa Mulungu, Pentecostal United Oneness, zipembedzo zina
zazing’ono zosiyanasiyana zonsezi. Mulungu sanali mmenemo.
Ndi zomtsogolera Mulungu. Ndi chimango.
91 Pamene muwawona otchedwa Chikhristu lero, anthu
amene amapita ku tchalitchi ndipo—ndipo amakhala miyoyo
yolemekezeka iyi, ndipo amapita kunja ndi kumakana
machiritso, ndi kumakana Mphamvu ya Mulungu, ndi
kumakana moyo wopatulika, kumakutchani inu “otengeka,”
kumbukirani, icho ndi chimango. Ndizo…M’bale Wood, ine
ndikukhulupirira inu mumadzitcha izo ntchito ya nsanja. Ndi
zabodza. Ndi chimango chomwe chimapita panja. Mulungu
yekha amayima pa icho, kuti amange nyumbayo. Ulemelero
kwa Mulungu! Ndi chimango chabodza chabe chomwe
chidzagwetsedwere pansi.
92 Ife tawombapo mmanja, ndikumati, “Ulemelero kwa
Mulungu! Pamene inu mufuula, inu muli nawo Iwo.”
Amethodisti ananena zimenezo, Anazereni. Iwo anapeza kuti
iwo analibe Iwo.
93 Achipentekoste anati, “Wombani manja mwanu ndipo
fuulani, kufikira inu mutayankhula mmalirime. Inu muli nawo
Iwo.” Koma ife tinapeza kuti tinalibe Iwo.
94 Pali chinthu chinanso chatsalira. “Ndipo, Mulungu,
nditengereni ine kumphanga kumene ine ndingathe kukawupeza
Iwo.” Tiyeni tipeze Liwu laling’ono lakachetechete ilo,
Chinachake chija chimene chimayika kirimu mmoyo.
Chinachake chija, chimene, “Ngakhale mungayankhule ndi
malirime a anthu ndi Angelo, ndipo osakhala ndi Chimenecho,
sindinu kanthu. Ngakhale munganenere ndi kuyankhula ndi
malirime, ndi kuwonetsera zizindikiro ndi zodabwitsa, ndi
kuchita zozizwitsa, ndi kuchita zizindikiro zazikulu, koma, ngati
laling’onolo, Liwu laling’ono lakachetechete mulibe mmenemo,
sindinu kanthu,” limatero Lemba. Ndi limene ife tikulimvetsera
tsopano.
95 Takhalapo nawomabingu. Takhalapo nawomoto. Takhalapo
nazo mphepo zamkokomo ndi zivomezi. Koma, “Mulungu,
titumizireni ife Liwu laling’ono lakachetechete.” Ndi zimene ife
tikuzisowa. Mvetserani, m’bale. Ife tikusowa Liwu laling’ono
lakachetechete ilo, Liwu laling’ono lakachetechete limene
linayankhula.
96 Yesu. Anati, “Inu simukanalimva Liwu Lake mu msewu.
Inu simunamumve Iye akufuula.” Iye anali chitsanzo chathu.
Tayang’anani pa Iye. Iye anafanizidwa, Mzimu Wake, monga
nkhunda, wodekha.
97 Zinthu zazikulu ndi zinthu zakachetechete. Kodi inu
mumadziwa zimenezo, abwenzi? Tamvetserani. Dzuwa, limene
limapereka moyo padziko lapansi, kwa chinthu chamoyo

chirichonse, mmoyo wa zomera, moyo wa mbewu, moyo wa
mtengo, china chirichonsecho, ilo limabweretsa moyo, dzuwa
limatero. Ndipo ilo limakhoza kutunga magaloni millioni a
madzi kuchokera padziko lapansi, ndipo nkupanga phokoso
lapang’ono kuposa momwe tingadzazitsire ndowa kuchokera pa
mpopi. Mukuona? Ndi zinthu zazikulu. Zinthu zakachetechete
ndi zinthu zazikulu. Kodi inu munayamba mwalimvapo dziko
likutembenuka? Kodi munayambamwawamvapomaiko pamene
akudutsa mtinjira? Kodi munayamba mwalimvapo lirilonse?
Zimenezo ndi zinthu zazikulu. Kodi munayamba mwalimvapo
dzuwa likutuluka?

98 Oh, ife timaganiza kuti timayenera kukhala ndi phokoso
lambiri, tiyenera kukhala ndi gulu loyimba zitoliro, kumenya,
kudumpha mmwamba-ndi-pansi kochuluka, kapena ife
sitinakhale ndi msonkhano wabwino. Ife timaganiza kuti
aliyense ayenera kukhala pamwamba, iwo akuwomba m’manja
ndi zinthu. Ife timaganiza kuti nyimbo ziyenera kuti ziziyenda
mu nthetemya, ndipo aliyense akuthamanga chokwera ndi
chotsika mkanjirako. Ife takhalapo nazo zimenezo. Kodi
zimenezo zatichitira ubwino wanji? Kodi izo ziri kuti? Izo
zatifikitsa ife pati lero? Mu gulu la chisokonezo, gulu la
zipembedzo; zaphwasula, ubale wasokonezeka. Ndithudi, izo
zatero. Izo zakhala chirimamine wakale, ndi chimbalanga,
ndi—ndi mitundu yonse ya nsikidzi kuchokera kumbuyo
uko pachiyambi. Ndipo Yobu anaziwona, kapena…Yoweli
anaziwona izo. “Chimene chimbalanga chasiya, chirimamine
anadya; ndipo chimene chirimamine anadya, chiwala chinadya,”
ndi zina zotero, mpaka ife tadya izompaka kukhala chitsa.

99 KomaLemba limati, “Ine ndidzabwezeretsa, atero Ambuye.”
Ife tikuyembekezera chinachake.

100 Mwa kufuula konse, takhalapo ndi kuphulika kokwanira
ndi phokoso—kotembenuza dziko lonse lapansi. Ife takhalapo
ndi kufuula kokwanira ndi kukuwa ndi kumapitirira. Mpaka,
izo zachita chiyani? Izo sizinamange Mpingo. Izo zamanga
zipembedzo. Izo zapangitsa anthu kupita kunja ndi malingaliro
odzitukumula ndimalaya okhuthara. Ine sindimazikonda zinthu
zimenezo. Kubwera pa nsanja, nkudzati, “Oh, tamuwoneni iye.
Iye ndi kalonga. Taonani momwe iye wavalira, wopukutidwa
basi ndi chirichonse. Iye amadziwa kupanga mavawelo ake, ndi
zina zotero.” Izo si zimeneMulungu amasankha.

101 Mneneri ankaganiza zimenezo, tsiku lina. Iye ankati
akamudzoze wantchito. Iye anati, “Iye ndi wamkulu m’banjalo.
Iye awoneka bwino.” KomaMulungu anamukana iye.

102 Inu simusowa kukhala ndi akalonga, ndi—ndi zina zotero,
kuti muyime pamenepo monga ine-sindikudziwa-chiyani. Si
zovala zimene inu mumavala, kapena kuyankhula bwino komwe

mumayankhula. Ndi Chinachake chimene chiri mkati mwanu,
Liwu lija laMulungu. Ndicho chimene icho chiri.
103 Mneneri anadutsa pafupi ndi wina, anati, “Ameneyo si iyeyo.
Mulungu wamukana iye.” Anamudutsa wina. Anati, “Kodi inu
mulibe wina?”
104 Anati, “Ife tiri naye wamng’ono, mwana wakale, kumbuyo
kuno kumbali ya phiri, akuweta nkhosa.” Anali Davide.
105 Pamene iwo anamubweretsa mnyamata wamng’ono
uyu, wamutu wofiira, wa nkhope yotuwa kumeneko, ndipo
mapewa ake aang’ono, ogwera-mkati, ndi chikopa cha nkhosa
chitakulungidwa pa iye,Mulungu anati, “Ndi ameneyo.”
106 Ziboliboli zanu zonse zazikulu ndi malaya okhuthara
sanapite ndi Mulungu. Inu mukhoza kukhala D.D.D., Ph.D.,
kapena ma-L.D awiri. Inu mukhoza kukhala bishopu,
papa, kapena chirichonse chimene inu mungakhale. Koma
zimatengera Mulungu kuti apange chinachake popanda
kanthu. Bola ngati inu mutakhala osati kanthu, Mulungu ndi
Chinachake. Bola ngati inu mutazichotsapo nokha pa njira,
ndiye Mulungu akhoza kubwerapo. Koma pamene inu mukhala
odzikweza kwambiri ndi okhuthala, mpaka inu mutakhala ndi
zazikulu ndi zapamwamba, inu mulibe chirichonse chimene inu
muyenera kukhala nacho: ndicho mtima wodzichepetsa pamaso
pa Mulungu. Ndipo ife tikudziwa zimenezo, abale. Ndithudi.
Zedi.
107 Inu simunayambe mwaonapo, kapena…kulimva dzuwa
likutuluka. Inu simunayambe mwamvapo zimenezo. Kodi
inu munayamba mwatulukapo, usiku, kuti mukamve mame
akugwa? Kodi ife tingachite chiyani popanda iwo? Mwaona, izo
sizimatengera zimenezo.
108 Ine ndikuuzani inu chinthu chimodzi tsopano. Ndi
lakachetechete…Si madzi othamanga amene amapanga
phokoso lalikulu chotero, ndi kumalumphalumpha chokwera-
ndi-chotsika, zomwe zimawonetsera kukongola kwa nyenyezi,
mmenemo. Ndi dziwe laling’ono limene limakhala lakuya
komanso lakachetechete, limene limawonetsera kukongola kwa
nyenyezi.
109 Chimene ife tikusowa, usikuuno, ndi chokuchitikira chakuya
icho, cholemera, Chinachake icho pansi mwa ife. Icho—
icho sichimasowa kufuula, komabe icho chikhoza. Koma
timayika kutsindika konse pa kufuula kwathu. Icho chikhoza
kusayankhula ndi malirime, komabe icho chikhoza. Koma ife
timayika kutsindika konse pa zimenezo. [Malo opanda kanthu
pa tepi—Mkonzi].
110 Icho mwina sichingapite ku msonkhano wa Billy Graham,
msonkhano wa Oral Roberts, kapena msonkhano wanga. Inu
simukusowa kutero. Chimene icho chikuyenera kukhala nacho
ndi kuya kwa Chikondi Chamuyaya cha Mulungu. Mzimu

umenewo mkati mwa iye, umene umakupangani inu chimene
inu muli.
111 Ndicho chimene ine ndimachikamba, mmawa uno. Ndicho
chimene ine ndimachikoka, Mpingo kudutsa pa Kalvare,
mmbuyo ndi mtsogolo. Musamaganize chifukwa chakuti inu
munayankhula ndi malirime, kapena kuti mumadziwa zambiri
za Malemba, kapena inu munawerenga mabukhu a winawake,
ndipo inu mumadziwa zochuluka kuposa munthu winayo.
Iye anati, “Mukaike chizindikiro pa iwo amene awusa moyo
ndi kulira chifukwa cha zonyansa zimene zikuchitidwa mu
mzindawu.” Kodi ndi ndani yemwe Iye angamusindikize
mmizinda yathuyi, usikuuno? Mwaona, ndi kuya kwa Mzimu,
osati kusaya. Si chikhungwa pa—pa mtedza wa hikore chimene
chimakhala chabwino. Ndi mtedza wa hikore mkati mwa
chikhungwacho. Inu muli ndi chikhungwa chachikulu chopanda
kanthu. Inu mulibe kalikonse pansi pamenepo. Chimene ife
tikusowa, usikuuno, ndi kuya kwa chikondi chaMulungu.
112 Ndipo pamene Eliya anamva Liwu laling’ono lakachetechete
lija, palibe chimene chinamuvutitsa iye.
113 Kodi inu mwamva chiyani mu zonsezi? Inu mudzakhala
mukupita, mmasiku ochepa. Inu munamumva Billy Graham.
Mudzamumva Oral Roberts. Mudzawamva ena, amuna
amphamvu. Palibe kanthu kotsutsa amuna amenewo;
iwo ndi antchito a Mulungu. Koma musamvetsere ku
phokosolo. Muzimvetsera Liwu laling’ono lakachetechete
limenero, kuya kwa Chinachake kuja kumene kumabwera mu
mtima wa munthu, iko kumachotsa kupusa konse kuchoka
kwa inu. Kumachotsa dziko lonse kutalikirana ndi inu.
Kumakupangitsani inu kudana ndi zinthu za mdziko ndi
kukonda zinthu za Mulungu. Ndiko kuya, ndiro dziwe
limene limanyezimiritsa nyenyezi za ulemelero Wamuyaya wa
Mulungu. Ndicho chinthu chimene chimatulutsa misozi m’maso,
chimabweretsa chisangalalo chosaneneka, ndi chodzaza ndi
ulemelero. Icho chimakupangitsani inu kuyima pamene
zinthu zina zonse zikulepherani inu. Icho chimapanga…
Pamene matenda abwera, kapena ngakhale imfa payokha, icho
chimakhalabe ndi chinyezimiritso cha madalitso a Mulungu
mmenemo; dziwe laling’ono lija limene ndi lakuya, ndipo
likunyezimiritsa miyamba, osati funde ndi phokoso la madzi.
Madzi amafunde samakhala akuya kwambiri. Ndi madzi
akachetechete amene amayenda mwakuya.
114 Mulungu atithandize ife, usikuuno, abwenzi, pamene ife
tikubwera ku gome la mgonero, kuti tizikumbukira zimenezo;
ziribe kanthu zomwe tikuchita kunjaku, ndi zinthu zabwino
zingati zomwe timachita.
115 Inu mukuti, “Chabwino, M’bale Branham, ine ndimapita
ku tchalitchi. Ndimayesetsa kukhala bwino kwambiri

momwe ndingathere.” Zabwino. Palibe chotsutsa izo, m’bale.
“Ine ndinayankhulapo ndi malirime, M’bale Branham. Ine
ndinafuulapo mu Mzimu.” Zimenezo ndi zabwino. Koma si
zimene ine ndikuzikamba, m’bale. Izo sizimenezobe. Izo si
zomwe ndikunena.
116 Ine ndikuyankhula za Liwu laling’ono lija lakachetechete,
Chinachake chija cholemera ndi chachifumu. Kuti, ine
ndinkakonda kuwaona amayi akale pamene iwo ankabwera
pansi pa kanjira aka pano, zaka zapitazo, misonzi ikuyenderera
kuchokera mmasaya awo, mnyamata mmodzi wochimwa
akadzuka, kuti abwere ku guwa.
117 Lero, ndimaitanira, ndipo ndikawona mnyamata akubwera,
iwo amakhala pansi ndi kumapopa chingamu chawo. Chavuta
ndi chiyani? Mwasiya kumva kwa zimenezo.
118 Kodi inu mwamva chiyani? Inu mukumva chiyani? Ife tiri pa
mapeto a nthawi.
119 Inu mumamva pa televizioni, ndi pa wailesi, mmagazini anu,
mmapepala anu, kuti kudzakhala kamvuluvulu adzadutse dziko
lino tsiku lina. Kodi inu mukumvetsereranji, kuti mumvetsere
chenjezo lonselo, mumayatsa wailesi yanu, tsiku lonse, ndi
zamkutu zonsezo zikuchitika, kuti mumvetse pamene zipolopolo
ziti zidzagwetsedwe, kapena mabomba? Ine sindikumvetsera
kwa zinthu zimenezo.
120 Ine ndikumvetsera kuti ndimve Liwu likuti, “Kwera
mmwamba. Wachita bwino, mtumiki Wanga wabwino ndi
wokhulupirika.”
121 Inu mukumvetsera chiyani? Inu mukudziwa, ine
ndikuganiza kuti ife timakhala ndi chidwi kumvetsera
mwatcheru kwambiri zinthu zonse za mdziko, ndi zinthu
monga zimenezo, ife timalephera kumvetsera Liwu laling’ono,
lakachetechetelo.
122 Timawamva azibusa athu akuti, “Mungojowina mpingo,
zikhala bwino.” Ife timamva ena a iwo akuti, “Mungoyankhula
ndi malirime, izo zonse zitha.” Ena a iwo amati, “Mungofuula,
zonse zatha.”
123 Inu simungathe kulimva laling’ono lija, Liwu laling’ono
lakachetechete limene limakhazikitsa Chinachake cholemera
ndi chakuya mmoyo, chimakupangani inu chimene muyenera
kukhala.
124 Tirigu samabereka tirigu chifukwa ali pa thunthu kapena
pa phesi. Udzu nawonso umakhala pa phesi. Koma zimatengera
moyo mu thunthu limenelo kuti abereke tirigu. Madzi amene
amagwera pa iye amathirira ziwiri zonse. Ziwiri zonsezo
zimasangalalamwa izo. Ziwiri zonsezo zimakulamwa izo.
125 Amuna ndi akazi akhoza kukula, akufuula ndi kutamanda
Mulungu, akuyankhula mmalirime ndi kukhala a tchalitchi,

kuvina mu Mzimu ndi kupereka chakhumi, ndipo komabe
osakhala, mu mtima mwawo, Liwu laling’ono lakachetechete
limenero la chikondi chaMulungu, chakuya.
126 “Ngakhale ndingapereke thupi langa kuti liwotchedwe
ngati nsembe, ndipo ndiribe chikondi, sindiri kanthu. Ngakhale
ndingapereke chuma changa chonse kuti ndidyetse osauka, ine
sindiri kanthube. Ndingakhale ndi chikhulupiriro chosuntha
phiri, ine sindiri kanthube. Ine—ine—ine ndimayankhula ndi
malirime, monga anthu ndi Angelo, ine sindiri kanthube.”
Mukuona? Ndi Liwu laling’ono lakachetechete lija limene
limayankhula pansi mu mtima mwanu, limene limasintha
kachitidwe kalikonse, limapangitsa chikhalidwe kukhala
chosinthika, ndipo inu mumakhala cholengedwa chatsopano
mwa Khristu.
127 Inu mukumvetsera chiyani? Zimatengera zimene
ukumvetsera, mzanga. Ngati ukumvetsera, mvetsera…osati
ndemanga, osati kunyezimira, koma ngati inu mukumvetsera,
mwamva za chitsitsimutso chachikulu kwinakwake, kumene
anthu teni sauzande asonkhana, pitaniko; mukumvetsera
chinthu cholakwika. “Ndipitako ndipo ndikawona. Iwo akuti
ali ndi gulu lalikulu.” Izo sizimapanga kachidutswa kosiyanitsa.
Misewu ya mjaha imakhala ndi zimenezo. China chirichonse
chimakhala ndi zimenezo. Gwedemula amakhala ndi zimenezo.

“Ine ndikupitako kuti…Ine ndikupitira chinachake.”
128 Ngati inu mupitira china chirichonse koma…Ngati
inu mukumvetsera china chirichonse osati Liwu laling’ono
lakachetechete ilo, bwererani ku mphanga. Bwererani pansi
pa mtengo wa mthundu, mpaka ife titakonzeka. Dzigwireni
nokha chete, ndipo mudikirire. Mulole mabingu adutse. Mulole
chivomezi chigwedeze. Mulole mphepo ya mkuntho ipite, ndipo
moto usese, chirichonse chomwe chingachitike. Ine ndimaganiza
za nyimbo ija:

Ndiphunzitseni ine, Ambuye, kudikira pamene
mitima ikuyaka moto,

Ndiloleni ndichepetse kunyada kwanga,
ndiyitanire pa Dzina lanu;

Sungani chikhulupiriro changa kukhala
chatsopano, maso anga akhale pa Inu,

Mundilole ine ndikhale pa dziko lapansi
chimene Inu mukufuna kuti ine ndikhale.

Ndi chimene ndikufuna kuchita.
Iwo amene ayembekezera pa Ambuye,
adzawonjezera mphamvu zawo,

Adzakwera mmwamba ndi mapiko ngati
mphungu,

Inu mukukhulupirira zimenezo?

Iwo adzathamanga ndipo sadzatopa,
adzayenda ndipo sadzakomoka;

Ndiphunzitseni ine, Ambuye, ndiphunzitseni
ine, Ambuye, kudikirira.

129 Mulole mabingu adutsepo. Mulole moto usesepo. Koma
mundilole ine ndimve Liwu laling’ono lakachetechete lija, likuti,
“Bwerani kwa Ine, inu nonse olema ndi othodwa. Tulukani pansi
pamtengowamthundu. Tulukanimmapanga anuwo.”
130 Ine ndikufuna kuti ndiphimbe chikhulupiriro changa,
ndiziyang’anizana ndi Magazi Ake, ndiziyenda chitsogolo ndi
kuti, “Inde, Ambuye. Ine tsopano ndikukhulupirira.”

Tiyeni tipemphere.
131 O Ambuye, Mlengi wa miyamba ndi dziko lapansi, Mwini
wa moyo wosatha, ndi wopereka mphatso iliyonse yabwino,
tichitireni ife chifundo, Ambuye. Ife tsopano tayima tikufuna
kumvetsera.Maliwu athu, Ambuye, akwera pamwamba.
132 Ndipo tsopano ife tamva maliwu ambiri. Pali ambiri omwe
amati, “Bwerani kuno ku mpingo uwu. Ngati mungajowine
mpingo wathu! Ife tiri ndi gulu labwino kwambiri mu
mzindawu, anthu ovala bwino kwambiri. Ameya a mzindawu
amapita kwathu.”
133 Ndipo anthu ambiri, mmisonkhano yawo, Ambuye, ali
ndi abwanankubwa, ndi ena otero, amabwera uko ndi
kudzayankhula. O Mulungu, zichotseni izo kwa ine, Ambuye.
Ndibiseni ine mu mphanga ndipo ndiloleni ine ndidikirire,
Ambuye. Kodi ndimasamala chiyani za zomwe bwanankubwa
akunena? Ine ndikufuna kumva Liwu laling’ono lakachetechete
lija la Mpulumutsi wanga. Oh, ndithandizeni ine kuti
ndizidikirira, Ambuye, ndi kukonzansomphamvu zanga pamene
ine ndikudikirira pa Inu.
134 Ndipo uthandizeni mpingo uno, Ambuye, kuti iwo
adzayembekezere pa Inu, ndi kukonzanso chikhulupiriro chawo,
ndi kukonzanso mphamvu zawo, akwere mmwamba ngati
mapiko a mphungu. Mulole iwo azimvetsera, Ambuye, osati
phokosolo, osati kufuula, koma azimvetsera Liwu laling’ono
lakachetechete.
135 Ambuye, mmasiku pang’ono, ine ndikukakwera mu
mphanga uko, kuti ndikadikirire. OMulungu, ndithandizeni ine,
Ambuye. Ndichititseni ine khungu, ndipo mugonthetse makutu
anga, ku zinthu za mdziko, ku kutchuka, kapena kudziwika,
kapena ku chinthu chirichonse chachabechabe chimene dziko ili
lingandipatse. Mundiloleni ine ndikhale pamenepo, Ambuye,
kufikira ine nditadzamva Liwu laling’ono lakachetechete
limenero. Ndiye mulole wantchito Wanu abwere, Ambuye,
akukwera mmwamba, pa mapiko a Mphungu. Perekani izi,
Ambuye.

136 Mudalitse mpingo wawung’ono uwu. Mumudalitse M’bale
wathu Neville. Muchotse matenda amenewo mmimba mwake,
Ambuye, ndi kuwataya iwo kutali kwa iye. Muikeni iye
mu zingwe, Ambuye, ndipo muloleni iye abwerere kuno,
wokonzedwanso. “Iwo adzawonjezera mphamvu zawo.”
Perekani izi, Ambuye.
137 Tikhululukireni ife machimo athu. Ife tikubwera ku gome
la mgonero tsopano, Ambuye. Inu munati, “Iye amene adya
ndi kumwa izi mosayenera, adyera ndi kumwa chiweruziro
kwa iye yekha, posalizindikira thupi la Ambuye.” Tithandizeni
ife, Ambuye, kuti tifufuze miyoyo yathu, mitima yathu.
Ndipo tiyeseni ife ndi kuona ngati pali chinthu chodetsedwa
chirichonse pa ife. Ngati chiripo, tikhululukireni ife, O
Mulungu, pamene ife tikuyembekezera modzichepetsa pa Inu.
Ife tikupempha izimuDzina la Yesu,MwanaWanu. Ameni.

Ndiphunzitseni ine, Ambuye, kudikirira, pa
mawondo anga,

Ndipo mu nthawi Yanuyanu Yabwino Inu
mudzayankhe madandaulo anga; (Uko
nkulondola.)

Ndiphunzitseni ine kuti ndisadalire zomwe
ena akuchita,

Koma kudikirira mu pemphero yankho
lochokera kwa Inu.

138 Ndi chimene ine ndikufuna, yankho lochokera Kumwamba.
Ine ndikufuna kumva Liwu Lake, osati liwu la manejala, osati
liwu la ameya, osati liwu la bwanankubwa, osati liwu la bishopu.
Ine ndikufuna ndizimva Liwu Lanu, Ambuye. Kufatsa kuja ndi
kudekha kwaMzimuWoyera kukuyankhula mumtima mwanga,
“Idzani kwa Ine, nonse olema ndi othodwa.” Inde, Ambuye, ife
tiri pansi pa mtengo wa mthundu tsopano. Ife tikuyembekezera,
kuwona chimene Iye ati adzanene.
139 Ambuye akudalitsani inu, aliyense, tsopano. Ndi angati
akufuna kuti akumbukiridwe mu pemphero? Tiyeni tikuoneni
mukukweza mmwamba dzanja lanu. Ndikuti, “Ambuye,
ndiphunzitseni ine kudikirira. Ndiphunzitseni ine. Ndiloleni—
ndiloleni—ndiloleni ine ndiiwale kunyada kwanga konse.
Pamene ena akudutsa, akuchita zinthu zazikulu monga izi,
ndiloleni ine ndichepetse kunyada kwanga, kungoitanira pa
Dzina Lanu. Ndiphunzitseni ine kuti ndisamadalire pa zimene
ena akuchita, koma kungoyembekezera mu pemphero yankho
lochokera kwa Inu.”
140 Monga Eliya anachitira. Iye anayembekezera kumbuyo uko.
Iye anamva bingu. Iye anamvamphezi. Iye anamva kuphwanyika
kwa miyala. Iye anamva moto. Iye anamva mphepo. Koma izo
si zimene iye ankayembekezera. Izo sizinamusunthe nkomwe
mneneri. Iye analola izo zimudutse. Koma pamene Liwu

laling’ono lija lakachetechete, iye anatenga chovala chake ndipo
anadzachiika icho pa nkhope yake, ndipo anapita kumapeto kwa
mphanga. Ndipo Ambuye anati, “Pita, ukayime pa thanthwe
kumusi uko.”

Ndicho chimene ine ndikufuna kumva, “Ima pa thanthwe.”
Chabwino.
141 Ndi nthawi tsopano ya mgonero. Ambuye akudalitseni inu.
Ine ndikuganiza, choyamba, ife tisanachite izi, ife tikufuna kuti
tipereke pemphero kwa aliyense muno yemwe anakweza manja
awo, kuti iwo amafunadi kuti Mulungu ayankhule nawo. Kodi
alipo aliyense wa inu pano ali pansi pa mtengo wa mthundu,
usikuuno? Kwezani mmwamba dzanja lanu. Ndithudi. Ndithudi,
ife tiri. Ambiri a inu panomulimumphanga,mukudikirira.
142 Inu mwaziwona zinthu zonsezi zikupita. Inu munamva
zitsitsimutso zazikulu za Billy Graham, za Oral Roberts, zanga
zomwe, kwina kulikonseko, Tommy Osborn, Tommy Hicks, onse
awa amene akupita. Koma Ilo liri kuti? Liwu limenero liri kuti?
143 Inu mukuti, “Ine ndafuula ndi a Jessups. Ine nda—ndavina
mu Mzimu ndi a Musical Harts. Ine ndiri nazo zina zonsezi.
Ine ndachita zonsezo. Koma Chinachakecho chiri kuti, M’bale
Branham, chimene chimandikanikizira ine pansi ndi kuyika
cholemetsa pa ine chifukwa cha miyoyo yotayika, mpaka ine
sindingathe kupuma chifukwa cha icho?”
144 Tsopano, ndiwo mtundu wokhawo umene ukulowa. Izo ndi
zomwe Baibulo linanena. “Mukaike chisindikizo pa okhawo
amene akuusa moyo ndi kulira chifukwa cha zonyansa zimene
zikuchitika mu mzindawo.” Oh, pamenepo ndi pamene ife
tikuzisowa izo, abwenzi.

Tiyeni tipemphere kachiwiri.
145 Ambuye! Chonde, Ambuye! Oh, ine ndikhoza kuyimba
kwambiri. Ine ndikhoza kulalikira kwambiri. Ine ndikhoza
kufuula kwambiri. Ine ndikhoza kulira kwambiri. Koma
sindidzapemphera kwambiri. O Mulungu, ndifufuzeni ine ndipo
ndiyeseni ine.
146 Ndimangoyankhula, kanthawi kapitako, za madziwe
akuya, momwe iwo amanyezimiritsa nyenyezi; muike kuya
kwa Mzimu Wanu mwa ife, Ambuye, monga Davide mneneri
anati, “Nditsogolereni m’mphepete mwa madzi odikha,” osati
madzi amafunde. Madzi odikha, nditsogolereni ine kumeneko,
Ambuye. Mukandikhazike ine kwa chete. Ndine wamanjenje,
ndine wokhumudwa.
147 Ine ndachita chirichonse chimene Inu munandiuza ine
kuti ndichite, momwe ine ndikudziwira. Ine ndawoloka
fuko, kuzungulira dziko, ndikulalikira, ndi kulira, ndi
kuwachondolera. Inu mwakhala wokhulupirika kuponyera
panja chizindikiro cha Mesiya chimenecho, kuwonetsera kuti

ndi Inuyo, Ambuye, amene mukuchita zimenezo, ndipo osati
munthu. Ndinewothokoza chifukwa cha izo. Koma, Ambuye, ine
ndiri pansi pa mtengo wa mthundu, usikuuno. Ine ndikudabwa,
“Chifukwa chiyani iwo sakulapa? Chifukwa chiyani Amerika
uyu sakuziona izo, Ambuye?” Kodi maganizo ake ndi ozizira?
Kodi mpingo wachita bungwe chomwecho, wothina kwambiri?
Ndipo iwo sakugwirizana. Iwo sachita kanthu koma kutsutsa.
148 Koma ndine wotsimikiza basi, usikuuno, monga zinaliri ndi
Eliya, pansi pa mtengo, Inu muli ndi seveni sauzande, panobe,
amene sanagwadire bondo lawo kwa Balamu. Inu muli ndi
oyera ambiri pa dziko lapansi lero, akuyembekezera Kudza kwa
Ambuye.
149 O Ambuye, tichitireni ife chifundo. Tiyeseni ife, ndipo
mutiyike ife mmiyeso Yanu yoyezera. Ndipo ngati tikuwona
kuti tapezeka operewera, O Ambuye, tiyeretseni ife ndiye ku
machimo athu. Ndipo mutipange ife chimene Inu mukanafuna
kuti ife tikhale. Mupereke izo kwa munthu aliyense mu mpingo
uno. Pakuti ife tikupempha izi muDzina la Yesu. Ameni.
150 Tsopano ikhala nthawi ya mgonero. Ife tikupemphera kuti
Mulungu akudalitseni inu tsopano. Onse amene akuyenera
azipita, ndipo sakufuna kutenga mgonero, tidzakumane kuno
Lachitatu usiku, tidzakhala tikukumana kachiwiri.
151 Musaiwale kundipempherera. Ine ndichisowa icho tsopano.
Mmasiku angapo otsatira, ine ndifuna pemphero. Tsopano
musangozitenga izo mopepuza, koma mundiike ine pa mtima
wanu ndipo mundipempherere ine. Ndikusowa mapemphero
anu. Ndiri ndi zigamulo zoti ndipange zomwe zingatanthauze
kusiyana kwa mamilioni a miyoyo. Chinachake chikuyenera
kuchitidwa. Ine ndapita kutali momwe ndingathere, mu
mphamvu zanga zomwe. Ine—ine ndikuyenera kukhala
ndi masomphenya ochokera kwa Mulungu, kwa inemwini.
Iye adzandiwonetsa a ena, koma ine—ine ndikuyenera
kukhala ndi chinachake kwa inemwini. Ndikuchisowa icho.
Mundipempherere ine. Iye adzakutumizirani icho ngati inu
mungangopemphera.
152 Ndikuyenda mozungulira, lero, ine ndimayang’ana
pozungulira. Ine ndinali kunja kunyumba kwanu, M’bale
Roy. Ndipo sindimafuna kuti ndilowe mkati; panali
galimoto liri panja pamenepo. Ine ndiri nanu inu ngongole
yodzacheza ndi Mlongo Slaughter. Meda ndi ine tinali
kuyenda mozungulira. Ine ndinati, “Chabwino, tibwereranso
posachedwa,” koma ndinachulukidwa ndipo sindinabwerere.
Tikuyenda tikuzungulira, kukwera mozungulira, mmisewu,
ndikuganiza, “O Mulungu, chinachake chikuyenera kuchitidwa.
Ine ndikungoyenera kuti ndikugwirireni Inu kwinakwake.”
153 Ora likukanikiza. A—mdima ukukhazikika. Nthawi
yakumapeto yafika pano, miniti imodzi pasanafike pakati

pausiku. Onani kukhalapo kwa mdani, kugwedeza, kumverera,
chikhalidwe chamanjenje, kupsinjika kwadziko lapansi, ndipo
osadziwa kuti chimenecho ndi chiwonongeko chanu. Mukuona?
Oh, mai! Tiyeni tikwere mmwamba ndi mapiko ngati mphungu,
tsopano, tiwulukire mmanja mwa Iye amene ali yemweyo dzulo,
lero, ndi kwanthawizonse.
154 Tsopano, onse amene akufuna kutsalira ku mgonero,
ife tikhala okondwa kukhala nanu inu mu nthawi ino ya
chiyanjano.
155 Tsopano, inu muli ndi Akorinto Woyamba, ine
ndikukhulupirira, mutu wa 11, pamenepo. Ine ndikuuzani inu
kuti muwerenge izo tsopano, ndiye, M’bale Neville, ngati inu
mungathe. [M’bale Neville akuwerenga Akorinto Woyamba
11:23-32—Mkonzi].

[Pakuti ine ndinalandira kwa Ambuye chimene ine
ndinachiperekanso kwa inu, Kuti Ambuye Yesu usiku
womwewo umene anaperekedwa anatenga mkate:]
[Ndipo pamene anayamika, anawunyema, ndipo

anati, Tengani, idyani: ili ndi thupi langa, limene
lanyemedwera inu: ichi muzichita pondikumbukira
ine.]
[Momwemonso iye anatenga chikho, atatha kudya,

akuti, Chikho ichi ndi pangano latsopano m’magazi
anga: muzichita ichi, nthawi zonse mukamwa,
pondikumbukira ine.]
[Pakuti mochuluka pamene inu mudya mkate uwu,

ndi kumwa chikho ichi, inu mukuwonetsera imfa ya
Ambuye mpaka iye adzabwere.]
[Chifukwa chake yense wakudya mkate uwu,

ndi kumwa chikho ichi cha Ambuye, mosayenera,
adzakhala wolakwira thupi ndi magazi a Ambuye.]
[Koma munthu adzifufuze yekha, ndipo chotero adye

mkate umenewo, ndi kumwa za chikhocho.]
[Pakuti iye amene adya ndi kumwa mosayenera, adya

ndi kumwa chiweruzo kwa iyeyekha, osalizindikira
thupi la Ambuye.]
[Pa chifukwa cha ichi ambiri ndi ofooka ndi odwala

pakati panu, ndipo ambiri agona.]
[Pakuti ngati ife tikanati tidziweruze tokha, ife

sitikanaweruzidwa.]
[Koma pamene ife tiweruzidwa, ife timalangidwa

ndi Ambuye, kuti tisadzaweruzidwe limodzi ndi dziko
lapansi.]

156 Izi sizikusowa kufotokozera kulikonse, ndi izi basi,
“Ngati tidya ndi kumwa mosayenera, timadya ndi kumwa

chiwonongeko kwa ife tokha, osalizindikira thupi la Ambuye.
Pa chifukwa cha ichi ambiri ndi ofooka ndi odwala mwa inu,
ndipo ambiri anafa,” mwaona, pamene ife tibwera kudzatenga
mgonero.
157 Mkhristu aliyense akuyenera kutenga mgonero. Ndi ntchito
yanu.Ndi chiwonetsero.Mukuona? Yesu anati, “Ngati simutenga
iwo, mulibe gawo ndi Ine.” Mukuona?
158 “Koma iye amene adya ndi kumwa mosayenera, adya
ndi kumwa chiweruziro kwa iyemwini.” Ndiko kuti, ngati
inu mukadali kunja ndi dziko, ndi kumachita zinthu za
mdziko, ndipo anthu akukuonani mukutenga mgonero, inu
mukulakwitsa. Mukungobweretsa chitonzo kwa inu. Ndipo izo
zidzangokuvulazani. Sikuti izo zidzamuvulaza Mulungu. Izo
zidzakuvulazani inu. Chotero munthu akuyenera kudzifufuza
yekha.
159 Ndipo tisanayandikire mphindi yopatulika iyi, mupemphe
Mulungu kuti afufuze moyo wanga. Ndipo ngati ine ndachita
chirichonse chimene sichiri cholondola, mundikhululukire ine
chifukwa cha icho. Ine—ine sindikutanthauza kuti ndichite
icho. Ine ndikonza icho ngati Iye ati awulule icho kwa ine.
Ndipo ine ndipempha chinthu chomwecho kwa inu. Anati,
“Pamene mubwera pamodzi, dikiriranani wina ndi mzake.”
Ndizo, “Kudikirirana wina ndi mzake, ndi kupemphererana
wina ndi mzake.”
160 Ife tikufuna kuti titenge mgonero uwu. Ndipo ngati ife
sitichita izo, ife tiribe gawo ndi Iye. Icho ndi chimene Iye
ananena.Woyamba…Kapena, YohaneWoyera,mutuwa 6.
161 Tsopano, tiyeni tingopemphera. Inu mundipempherere ine,
mwakachetechete, pamene ine ndikukupemphererani inu.
162 [M’bale Branham akupemphera mofewa—Mkonzi].
Ine ndikupemphera kuti Inu mutikhululukire ife, mwa
chikhulupiriro. Mulole Mzimu Wanu, O Mulungu, ubwere. Ine
ndikupemphera kuti Inu mutikhululukire ife zolakwa zathu
zonse kwa anthu…?…khululukirani…?…
163 OAmbuye, imvani pemphero lathu. Ili ndi pemphero lathu la
chikhululukiro, Ambuye. Ife tikupempherera chikhululukiro. Ife
tikupempherera chifundo. Tikhululukireni ife, Ambuye. Monga
kwalembedwa m’Mawu Anu, “Tikhululukireni ife zolakwitsa
zathu, monga tiwakhululukira iwo amene atilakwira ife. Ndipo
musatitengere ife kokatiyesa, koma mutipulumutse ife kwa
woyipayo. PakutiWanu ndi ufumu, ndimphamvu, ndi ulemelero,
kwanthawi zonse. Ameni.”

Ine ndikukhulupirira kuti inu muli ndi zambiri… 

